Sapos iu travol wetem wael-laef, talem lo
olketa kastom ofisa!

Olketa korol, klamsel an sela

Baebae iu nidim wanfala pemit fo tekem kam o tekemaot
long kandere olketa korol, klamsel an sela, an olketa
suvania (olsem nekles, airing, bangkol) wea pipol i mekem
long olketa kaen samting ia.

Olketa bataflae

CITES hemi listim ovam fiftinfala (15) diferen kaen bataflae,
an plande long olketa ia olketa stap long Osenia rijin. lu
nidim pemit fo tekemkam olketa kaen bataflae ia o tekem
olketa go long nara kandere.

Olketa reptael

Wanfala kaen lisad wea pipol usim tumas long tred nao
olketa kolem ‘monita lisad’ (diswan hemi bikfala grin lisad
wea hemi stap long olketa tropikol kandere). Longtaem
nao pipol bin kilim fo kakai an skin blo hem (lo samfala
ples pipol olketa iusim skin blo hem fo mekem kundu
dram—wafala musik instramen). Pipol nidim pemit fo tred
wetem olketa laef animol an olketa prodak wea pipol i
mekem long animol.

Olketa diukong

Kastom fo kilim diukong fo kaikai an oel blong hem, hemi
wanfala praktis wea hemi bin gogohed long taem kam
finis. Bat lo olketa ples wea diukong hemi plande, diswan
hemi wanfala impoten kastom long kalcha. Hemi tambu fo
tred wetem olketa prodak wea pipol i mekem lo oketa pat
blong diukong o tekem olketa go long nara kandere. Hemi
tambu tu fo pem oketa kaen prodakt ia olsem suvania.
Bat sapos oketa suvania ia oketa blo bifoakam (wea oketa
kolem lo antic) hem oraet noma fo pem.

Olketa kuskus

Kuskus hemi wanfala animol olsem kandora. Pipol oketa
kilim an salem meat fo kaikai an skin blong hem fo mekem
kaleco. Olketa salem osem pet tu.

Tufala kaen kuskus wea i stap long list blong CITES nao,
‘grei kuskus’ (kala blong hem hemi grei) an ‘spotspot
kuskus’ (diswan hemi garem diferen kaen kala long bodi
blong hem). lu nidim pemit fo tekem tufala kaen kuskus ia
go long nara kandere.

Sapos iu laek fo save moa abaotem diswan,
tok wetem olketa ia:

Sapos iu laek fo savemoa abaotem diswan, o tekem
pemit, iu save tok wetem wanfala long olketa grup hu i
manejim olketa waka blo CITES. lu save lukim websaet
blo oketa tu, fo faesdemaot oketa nara grup wea iu save
tok wetem. Websaet adres nao: http://www.cites.org/cms/
index.php/lang-en/component/ncd/

Sapos iu no save gud abaotim
diswan—faedem aot!




Sapos iu travol wetem olketa wael-laef, suvania o
prodakt wea pipol i mekem long wael-laef, meksua
iu duim falomLo blo Solomon Islands an coundere
u laek travel go lo hem.

Faedem aot sapos iu nidim agriment o pemison blong
gavuna long olketa dipatment (or Divisin) blong:

e Envaeroment an Konsaveison (Environment and
Conservation): Disfala dipatment hemi lukaftarem
laef blong olketa animol an plant.

e  Kustoms (Customs): Disfala dipatment hemi
lukaftarem olketa samting wea pipol wea travol
olketa tekem kam o tekem aot long kandere.

e  Koarantin: Disfala dipatment hemi lukaoutem sefti
bloolketa kaen natif animol an plant wea pipol
tekemkam o tekemaot long kandri. Useli olketa
laek controlim eni rabis sik or nogud something
fo no kam insaet coundere tru transfa lo olketa
plants and animals.

Sapos iu no save gud abaotim diswan—faedem aot!

Tred long wael-laef raonem wol

Plande long olketa animol an plant long wold, olketa
savefinis o dae aot sapos pipol no kontrolem wei wea
olketa iusim olketa long tred.

Pasifik rijin hemi garem wan koata lo olketa kaen bed long
wol wea olketa kolsap daeaot finis. Rijin ia hemi garem

tu plande long olketa korol, plant, insekt an olketa nara
animol wea olketa tu i kolsap daeaot finis.

lumi mas protektim wael-laef blong rijin mekem hemi save
stap longtaem fo olketa jenereison blong fiucha.

CITES (Convention on International Trade in Endangered
Species of Wild Fauna and Flora) hemi wanafala
konvenson o agriment fo kontrolem tred long olketa
animol, plant an olketa nara prodak wea pipol i mekem
long olketa samting ia, long wol.

CITES hemi protektim ovam tetitaosen (34,000) diferen
kaen animol an plant long wol. Gol blong CITES nao fo
meksua tred long wael-laef long wol hemi no katemdaon
laef blong olketa animol an plant ia.

Save long hao nao Lo bae hemi afektim iu,
bifo iu go!

Samfala long olketa suvania fo tuarist, olketa save
katemdaon olketa kaen wael-laef wea olketa i stat fo
daeaot. Save gud long wanem olketa suvania ia pipol i
mekem lo hem, bikos iu save brekem Lo taem iu peim
olketa kaen suvania ia. Samfala egsampol long olketa
suvania ia nao; tambua (titi blong wael) an olketa nekles
an iaring wea pipol mekem lo titi blo dolphin an sel blo
totele.

Samfala taem olketa pipol wea salem olketa kaen suvania
ia, babae no save talem iu wanem nao olketa mekem
olketa suvania ia long hem. lu must no karange fo falom
enikaen toktok olsem: “Hem oraet noma ia wantok”.

Sapos iu ting fo peim o travol wetem olketa prodak wea
pipol i mekem long wael-laef, tok wetem olketa dipatment
blong gavuna hu i lukaftarem diswan, bifo iu kam o go
long nara kandere, mekem iu save sapos iu nidim spesal
pemit o nomoa from olketa fo tred lo plants and animals.

Sapos iu no garem raet pemit, babae olketa kastom
ofisas save holem suvania blong iu.

Olketa Komplimentri Meresin (traditional
medicines)

Wanfala wei wea olketa pipol breakim Lo na Nara nem
blong komplimentri meresin nao, ‘kastom meresin’ (olketa
kaen meresin ia, olketa saentis blong meresin no luksave
long olketa).

Sapos iu no garem spesal permit hemi tabu for peim

or salem (or tredim) olketa animal (or olketa products

for egsampol meresin or pats wea oketa pipol mekem
from oketa animol o plant) osem taega; bea; mangki and
raenosaras (disfala animol hem luk olsem pikpik tu).

Olketa pesonol aetem

Gavman hemi aotem samfala rul lo olketa pesonol aetem.
Tok wetem gavman fo faedemaot oketa ruls wea hemi no
aplaem lo saed long olketa pesonol aetem.

lu save help fo sevem wael-laef blong iumi

Tred lo saed long wael-laef hemi kavarem plande samting.
Hemi kavarem olketa laef animol, plant o olketa prodakt
wea pipol i mekem lo olketa samting ia, olsem:

e klamsel an sela
e musik instramen
e suvania

e komplimentri meresin
(kustom meresin)

e  bon, sela, mit, skin
e |aef insekt o daewan

e  kuting blo plant

Sapos pipol i manejim gud tred long wael-laef, baebae
hemi no save katemdaon olketa kaen wael-laef wea olketa
kolsap daeaot finis.

Sapos pipol i manejim gud wei wea olketa pem and salem
wael-laef, baebae hemi helpem olketa kaen wael-laef ia fo
stap long taem.




